
ABSTRAK

Qiraat merupakan di antara ilmu-ilmu yang mulia dan mempunyai kaitan yang banyak
dengan al-Quran. Perbezaan bacaan di kalangan qurra’ banyak berlaku pada lafaz-lafaz
yang mempunyai huruf hamzah dari segi mentahgigkannya iaitu menyebut dengan jelas
makhraj dan sifatnya dan juga mentashilkannya iaitu memudahkan sebutan huruf
tersebut. Kaedah memudahkan sebutan ini meliputi kaedah ibdal, isgath, nagal dan
tashil. Penyelidik membangkitkan beberapa persoalan, antaranya: Apakah jenis-jenis
hamzah yang terdapat di dalam al-Quran? Apakah kaedah-kaedah bacaan giraat yang
terdapat pada bab hamzah? dan apakah asas kaedah bacaan para qurra’ pada bab
hamzah? Sasaran penyelidik ialah mengumpul hamzah-hamzah ini dan menerangkan
kaedah-kaedah bacaan secara terperinci, menerangkan jenis-jenis hamzah yang terdapat
di dalam al-Quran, juga untuk menjelaskan bentuk-bentuk bacaan yang terdapat pada bab
hamzah serta mengenal pasti kaedah-kaedah bacaan giraat yang terdapat pada bab
hamzah dan mengumpulkan kalimah-kalimah berkaitan yang terdapat di dalam al-Quran
secara terperinci dengan menyandarkan bacaan tersebut kepada sepuluh imam giraat
berpandukan kepada thariq al-Syathibiyyah dan al-Durrah.. Begitu juga kadangkala
seorang gari atau pelajar bidang giraat tidak dapat membezakan pertemuan hamzah
dalam satu kalimah atau dua kalimah, oleh itu menjadi satu keperluan untuk mengkajinya
serta mengumpulkan setiap perkataan yang terdapat di dalam al-Quran sehingga ia
mampu menjadi rujukan kepada para pelajar dan penyelidik yang lain. Kajian ini
menggunakan kaedah deskriptif dan analisis. Penyelidikan ini dapat memberi maklumat
tambahan berkaitan dengan perbezaan bacaan imam giraat pada bab hamzah dalam al-
Quran. Penyelidik telah mendapat beberapa hasil kajian, antaranya ialah kebanyakan
hamzah dalam giraat adalah dari bab usul dan terdapat juga beberapa perkataan yang
termasuk dalam bab farsh huruf, dan bilangan perkataan yang berlaku perbezaan bacaan
dari bab hamzah mufrad ialah 906 perkataan, dan dari bab hamzatain min kalimah
sebanyak 78 perkataan dan dari bab hamzatain min kalimatain terdapat 113 tempat. Pada
akhir kajian ini, penyelidik menyarankan kepada Kementerian Hal Ehwal Islam dan

persatuan-persatuan tahfiz al-Quran di seluruh Negara tentang keperluan untuk berfikir



tentang cara yang pelbagai untuk menyebarkan ilmu-ilmu giraat kepada masyarakat
umum. Para penyelidik dan guru juga perlu meningkatkan usaha untuk menyebarkan

ilmu giraat dan ilmu yang berkaitan kerana perkara tersebut merupakan satu khidmat
yang besar kepada al-Quran.

